BOSNA I HERCEGOVINA 
FEDERACIJA BOSNE I HERCEGOVINE

BOSANSKO - PODRINJSKI KANTON GORAŽDE 

OPĆINSKI SUD U GORAŽDU                                                                                                      

OPĆINSKI SUD U GORAŽDU, sudija Lejla Ferhatović, odlučujući po prijavi Političke organizacije „Glas naroda“, podnesene od strane Memsudina Raščića, predsjednika Političke organizacije za brisanje članova Skupštine i imenovanje novih članova Skupštine, van ročišta, dana 10.06.2026. godine donio je sljedeće:

R J E Š E NJ E
o izmjenama podataka


U Registar političkih organizacija koji se vodi kod Općinskog suda u Goraždu kod subjekta upisa Politička organizacija „Glas naroda“ upisani su podaci o brisanju članova Skupštine i imenovanju novih članova Skupštine, tako da nakon izvršenog upisa podaci subjekta glase:


I Politička organizacija pod nazivom „Glas naroda“, skraćeni naziv: GN, sa sjedištem u ulici 43. Drinske udarne brigade broj 14A, Grad Goražde.

Osnivači Političke organizacije su: Sada Ferić, Mervana Mirvić, Hedija Mirvić, Ibro Ferić, Nikola Novaković, Bojan Milović, Dragoljub Milović, Mahir Mirvić, Daliborka Milović, Admin Bardak, Memsudin Raščić, Mladen Gigović, Kosa Gigović, Dušan Vasović, Izet Buljković, Muris Ražanica, Meho Ušanović, Munevera Alikadić, Radenko Stojanović, Dajana Drašković Milović, Jelena Baranac, Zoran Popović, Dragomir Gigović, Ognjen Gigović, Strahinja Čolaković, Dragiša Sekulić, Milica Milović, Njegoš Petrović, Dejan Topolić, Borislava Gigović, Dragica Topolić, Srđan Stojanović, Ramiza Avdagić, Adi Hadžović, Mladen Jeremić, Nenad Stojanović, Nataša Salatović, Budimir Zekić, Sreto Marković, Miroslav Đurđić, Saša Kozić, Dragan Spaić, Stana Petrović, Dara Mašić, Kemo Lemezan, Ermin Mašić, Boban Petrović, Ermina Bogdanić, Senad Duran, Neira Mršo, Velemir Uljar, Meliha Rahman Bezdrob.

Upis je izvršen pod registarskim brojem: 045-0-F1-26-000 003 od dana 24.03.2026. godine.

II Osnovni ciljevi političke organizacije/stranke su sljedeći:

· podsticanje infrastrukturnog, socijalnog i ekonomskog razvoja svih prostora Bosne i Hercegovine,

· unaprjeđenje odgovornosti i kvaliteta rada institucija vlasti jačanjem mehanizma komunikacije i saradnje sa građanima, poslovnim sektorom i razvijanjem kapaciteta ljudskih resursa, 

· borba protiv svih oblika diskriminacije i socijalne isključenosti,

· ravnomjeran regionalni razvoj, podrška povratničkim zajednicama, razvoj ruralnih sredina,

· afirmacija mladih kroz intenziviranje učešća u javnom i društvenom životu,

· zaštita kulturne i prirodne baštine te čovjekove okoline,

· poštivanje ljudskih prava, dostojanstva i sloboda, nezavisno o mentalitetu, vjerskoj, rasnoj, nacionalnoj i etničkoj pripadnosti, dobu, spolu, političkom uvjerenju i socijalnom statusu,

· smanjenje društvene nejednakosti i stvaranje sistema jednakih mogućnosti,

· ostvarivanje svih oblika građanskih sloboda,

· razvoj prijateljskih odnosa među narodima.
Osoba ovlaštena za zastupanje i predstavljanje stranke je: 

· Memsudin Raščić, predsjednik stranke.
Obrazloženje

Memsudin Raščić iz Goražda, u svojstvu predsjednika Političke organizacija „Glas naroda“ dana 23.04.2026. godine ovom sudu podnio je prijavu radi upisa brisanja članova Skupštine i imenovanje novih članova Skupštine Političke organizacije u Registru političkih organizacija.

Uz prijavu za upis u Registar političkih organizacija od strane podnosioca prijave priloženi su: Zapisnik sa Skupštine Političke organizacije održane dana 20.04.2026. godine, spisak prisutnih članova Skupštine „Glas naroda“ od dana 20.04.2026. godine, Odluka o brisanju i razrješavanju članova Skupštine „Glas naroda“, broj: 01-1-4/26 od dana 20.04.2026. godine, Odluka o imenovanju članova Skupštine „Glas naroda“, broj: 01-2-4/26 od dana 20.04.2026. godine, potpisi članova Skupštine „Glas naroda“ koji su imenovani Odlukom broj: 01-2-4/26 od dana 20.04.2026. godine, fotokopije ličnih karata članova Skupštine „Glas naroda“ koji su imenovani Odlukom broj: 01-2-4/26 od dana 20.04.2026. godine.

Na osnovu priložene dokumentacije utvrđeno je da je Politička organizacija dana 20.04.2026. godine održala sjednicu Skupštine na kojoj je utvrđeno da su se neki od članova/osnivača zbog ličnih razloga i obaveza izjasnili da ne mogu ostati članovi, dok su neki od članova/osnivača svojim grubim ponašanjem i kršenjem Statuta za brisanje iz članstva u Političkoj organizaciji „Glas naroda“. Skupština Političke organizacije je na istoj sjednici donijela Odluku kojom se brišu i razrješuju sljedeći članovi Skupštine Političke organizacije „Glas naroda“: Elvedina Kadrić, Alen Spahović, Seno Bujak, Samir Terović, Adnan Geca, Muamer Efendić, Sabahudin Jelić, Husein Malešević, Elvis Pršeš, Dževad Uhota, Almir Kuduz, Hasan Rikalo, Jasmin Šuntić, Mevludin Ahmetspahić, Suvad Krašić, Sulejmen Ćulov, kao i Odluku kojom se imenuju novi članovi Skupštine Političke organizacije „Glas naroda“: Nataša Salatović, Budimir Zekić, Sreto Marković, Miroslav Đurđić, Saša Kozić, Dragan Spaić, Stana Petrović, Dara Mašić, Kemo Lemezan, Ermin Mašić, Boban Petrović, Ermina Bogdanić, Senad Duran, Neira Mršo, Velemir Uljar, Meliha Rahman Bezdrob.

Rješavajući po prijavi Političke organizacija „Glas naroda“ za upis brisanja članova Skupštine i imenovanje novih članova Skupštine Političke organizacije u Registru političkih organizacija koji se vodi kod Općinskog suda u Goraždu, Sud je shodno odredbama člana 23. Zakona o političkim organizacijama, nakon što je utvrdio da su ispunjeni zakonski uslovi, donio odluku kao u izreci ovog rješenja.
                                                                                                     S u d i j a 
                                                                                         Lejla Ferhatović                                                                                       

Pouka o pravnom lijeku: Protiv ovog rješenja dozvoljena je žalba u roku od 15 dana od dana  prijema. Žalba se podnosi Kantonalnom sudu u Goraždu, putem ovog suda u 3 primjerka. 
                                                                                    
